
Omukazi akkemerra 
harubaju rw’orusozi 
n’amaiso g’obujune 
narora ekirukubaho.  
Omwana we akaba 
naafa.  Omukazi 
ogu ni Mariya, 
kandi akemerra 
haihi n’ekikaro 
nambere 
babambiire 
Yesu ha 
musalaba. 



Binu byoona bikabaho
bita?  Yesu akaba

nasobora ata okumalirirra
omubwomeezi obugumire

nkobu?  Ruhanga
nasobora ata

kwikiriza
omwana we
kumubamba
ha musalaba

akaferaho?  Rundi
Yesu akeebwa nkoku
ali?  Rundi Ruhanga 
akalemwa?



Nangwa!  Ruhanga 
atalemwe.  Yesu 
atakole nsobi yoona.  
Yesu akakimanya kara 
nkoku abantu ababi 
balimwita n’obwakaba 
akyaali muto.  
Omugurunsi Simeoni 
akaba agambire 
Mariya ngu obujune 
buli muhikaho.



Ebiro bike Yesu 
batakamwisire, omukazi 
akaija yasesa amagita, 
agarukuboya ha bigere 
bye.  Abegesibwa ba 
Yesu bahyema ngu: “Asisire 
sente”.  Yesu uwe yagamba ngu 
“Akozire omulimo murungi.”  Akikozire 
habwokunziika!  Binu kabyokuhuniriza.



Hanyuma yakinu, Yuda 
omu h’abegesibwa ikumi 
nababiri, akaikirraniza 
na nyakatagara omukuru 
okugobeza Yesu habwe 
bicweka makuni asaatu 
by’ezabu.



Yesu akalya nabegesibwabe 
ekihuro kye ekyokumalirra 
ha bugenyi bw’abayudaya.  
Akabagambira ebintu 
byokuhuniriza ebikwataine 
na Ruhanga hamu 
n’endagaano ze hali 
abo abamugonza.



Hanyuma Yesu 
yabaha omugati n’evini 
babibagane.  Binu bikaba 
biri by’okubaijukya ngu 
omubiri hamu n’esagama 
ya Yesu bikahebwayo ha 
bwokuleta okuganyirwa 
kwebiibi.



Hanyuma Yesu akagambira banywani be nkoku 
arukwiija kugobezibwa kandi nibaija kwiruka.  
Petero yagamba “Tindiruka”, Yesu yamugambira ati: 
“Enkoko etakakokere, noija kunyehakana emirundi 
esaatu.”



Obwire obubwahikire 
ekiro, Yesu akagenda 
okusaba omu musiri 
gwa Getesimani.  
Abegesibwa abakaba 
bali nawe bakwijagira.   
Yesu akasaba ati “Ai 
Isenyowe,” …leka 
ekikopo kinu 
kindugeho baitu 
kitaba nkoku nyowe 
ndukugonza baitu nka 
iwe okworukugonza.



Ahonaho abantu baingi bakagenda 
omu musiri bebembirwe Yuda.  Yesu 
atange, baitu Petero akatemaho 
omusaija okuutu.  Baitu Yesu 
akakwata okutu kwe 
yakugarraho yakira.  
Yesu akamanya 
nkoku okukwatwa 
kwe kuli kumu 
habigendererwa 
bya Ruhanga.



Ekitongole ky’abantu baingi kyatwara Yesu omu nju 
ya Nyakatagara omukuru.  Oku bakuru babayudaaya 

bakagamba ngu Yesu
asemerire kufa.

Obu Petero akaba ali
haihi ayemerire haihi
n’omurro gw’abazaana

narora ebikugenda
omu maiso.



Emirundi esatu abantu barorelire Petero, 
bakagamba bati: “Naiwe obaire oli na Yesu”.  

Emirundi esatu Petero
akehoga Yesu nkoku

Yesu yagambire.
Petero akaba arahiire

kandi akyenere ngu
talimwehoga.



Aho naaho, enkoko 
yakoka.  Likaba nk’iraka 
lya Ruhanga hali Petero.  
Yaijuka ebigambo bya 
Yesu , Petero yarra muno.



Yuda nawe akasalirwa, 
akamanya nkoku Yesu akaba 
ataine kibi rundi omusango 

gwona.  Yuda akagarrayo 
ebicweka by’efeeza 
makumi asaatu, baitu 

banyakatagara 
babyanga.



Yuda akanaga 
sente ha nsi, 
yakubutuka 
yagenda aheru 
yayeita. 



Banyakatagara bakaleta 
Yesu omwa Pirato, omulemi 
wabarooma.  Pirato yagamba at: 
“Timboine musango gwoona ha 

musaija onu.”  Baitu 
abantu bakaikara 
nibatokera haiguru 
ngu: “Abambwe!  
Abambwe ha 

musaraba!”



Ha mpero yabyona Pirato yamuhayo, 
amucwerire ogw’okufa nabambwa 
ha musalaaba.  Abamahe basamba 
Yesu, bamucuga cuga, bamucwera 
amacwata ha maiso kandi 
bamuteera nakibooko.  
Baaruka ekondo y’amahwa 
bagimuta ha mutwe.  
Hanyuma bamubamba 
ha musaraba.



Yesu akaba amanyire nkoku arukwija kufa omu 
mulingo ogu.  Kandi akaba amanyire nkoku okufa 
kwe kurukwija kuletera abantu abarukumwesiga 

okuganyirwa kw’ ebibi byabu.  
Abahuura/abanyankomo

babiri bakabambwa hamu
na Yesu.  Omu halibo

akaikiriza Yesu yagenda
omu kusemererwa

omw’iguru baitu
ataikiriize
atagyeyo.



Hanyuma yesaaha z’okubonabona 
Yesu akagamba ati: “Kihoire”, 
hanyuma yacwekana.  
Omulimo gwe gukaba 
guhoire.  Banywanibe 
bakamuziika omu 
kituuro kye 
wenka.



Hanyuma abaserikale Abarooma, 
ekituuro bakitekaho 
akarorwaho kandi 
bakirinda.  Nahabweki 
busaho muntu 
owakaba nasobora 
kutahamu rundi 
kurugamu.



Kakuba kinu kyabaire 
kyokumalira kyo ruganikyo 
runu, kyakusaliize muno 
abantu.  Baitu Ruhanga 
akakora ekihuniriza 
ekindi.  Yesu 
ataikale 
omu bafu!



Nyenkyakara ha Sande, 
bamu habegesibwa ba 
Yesu bakasanga ibaale 
lihirweho ha kituuro, 
obubarozire 
omunda, 
Yesu akaba 
atarumu.



Omukazi omu akasigaraho ha 
kituuro narra.  Yesu yamweyoleka!  
Yagenda asemerirwe kugambira 
abegesibwabe ati: “YESU 
MWOMEEZI!  YESU 
AHUMBUKIRE OMUBAFU!”



Hanyuma y’obwiire butaito Yesu yaija 
habegesibwabe, yaboleka engaroze 

nambere bamutiire emisumali.  Gali mazima 
YESU AKONGERA YABA MWOMEEZI!  

Akaganyira Petero habwokumwehoga kandi 
yaragira abegesibwabe kugambira abantu 

boona hali Yesu.  Hanyuma yagarukayo 
omwiguru nambere akaba arugire alyoke 

azaarwe omu nsi.



Amahumbuka (Pasika) ag’okubanza

Oruganikyo kuruga mu Baibuli, 
Ekigambo kya Ruhanga

Nirusangwa omu

Matayo 26-28; Luka 22-24; 
Yohana 13-21

“Ekigambo kyawe kituleetera okuhweza.”
Zabbuli 119:130



Kumalirra



Oruganikyo runu kuruga omu Baibuli nirutumanyisa nkoku 
Ruhanga waitu ahuniriza kandi agonza tumumanye.

Ruhanga amanyire nkoku twakozire ebintu ebibi, by’ayeta ekibi.  
Ekifubiro ky’ekibi kufa.  Baitu Ruhanga akugonza muno, nikyo 

yasindikiire Omwana we, Yesu, okukufeera ha musaraba, 
abonesibwe ha bw’ebibi byawe.  Hanyuma Yesu yahumbuuka 

kandi yagarukayo omuka omw’iguru.  Bw’oikiriza omuli Yesu kandi 
akamusaba akuganyire ebibi byawe, aija kukikora.  Aija kwija 
aikare omuri iwe, kandi naiwe oikarege nawe obwire bwona.

Bw’oraba noikiriza ngu kinu kihikire, gambira Ruhanga oti: 
Omugozebwa, ninyikiriza ngu oli Ruhanga, kandi okafooka muntu, 
nukwo ofe habw’ebibi byange, kandi okahumbuuka hati oyomiire.  

Nkusaba oije omu bwomeezi bwange, onganyire ebibi byange, 
nsobore kuba n’obwomeezi obuhyaaka, kandi kiro kimu nyije 

nyikare naiwe ebiro n’ebiro.  Nkonyera nkwikirize kandi 
nkuhurrege nyomeere habwa we ndi mwaana waawe.  Amiina.

Osomege Baibuli obazeege na Ruhanga buli kiro.   Yohaana 3:16


	Slide Number 1
	Slide Number 2
	Slide Number 3
	Slide Number 4
	Slide Number 5
	Slide Number 6
	Slide Number 7
	Slide Number 8
	Slide Number 9
	Slide Number 10
	Slide Number 11
	Slide Number 12
	Slide Number 13
	Slide Number 14
	Slide Number 15
	Slide Number 16
	Slide Number 17
	Slide Number 18
	Slide Number 19
	Slide Number 20
	Slide Number 21
	Slide Number 22
	Slide Number 23
	Slide Number 24
	Slide Number 25
	Slide Number 26
	Slide Number 27
	Slide Number 28
	Slide Number 29

